
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ
ՀԱՆՐԱՅԻՆ ԾԱՌԱՅՈՒԹՅՈՒՆՆԵՐԸ ԿԱՐԳԱՎՈՐՈՂ ՀԱՆՁՆԱԺՈՂՈՎ

Ո Ր Ո Շ ՈՒ Մ

16 նոյեմբեր 2011 թվականի №541Ա
քաղ. Երևան

«ԲԱՐՁՐԱՎՈԼՏ ԷԼԵԿՏՐԱՑԱՆՑԵՐ» ՓԱԿ ԲԱԺՆԵՏԻՐԱԿԱՆ ԸՆԿԵՐՈՒԹՅԱՆ ԻՐԱՆ-ՀԱՅԱՍՏԱՆ 400ԿՎ ԵՐԿՇՂԹԱ ԵՐՐՈՐԴ ԷԼԵԿՏՐԱՀԱՂՈՐԴՄԱՆ ԳԾԻ ԵՎ ՀԱՄԱՊԱՏԱՍԽԱՆ ԵՆԹԱԿԱՅԱՆԻ ԿԱՌՈՒՑՄԱՆ ՆՊԱՏԱԿՈՎ ԻՐԱԿԱՆԱՑՎԵԼԻՔ ՆԵՐԴՐՈՒՄԱՅԻՆ ԾՐԱԳՐԻՆ ՀԱՄԱՁԱՅՆՈՒԹՅՈՒՆ ՏԱԼՈՒ ՄԱՍԻՆ
Հաշվի առնելով Հայաստանի Հանրապետության և Իրանի Իսլամական Հանրապետության էներգետիկայի նախարարների միջև 2006 թվականի մայիսի 17-ին կնքված համագործակցության փոխըմբռնման հուշագիրը, «Բարձրավոլտ էլեկտրացանցեր» փակ բաժնետիրական ընկերության և Իրանի էներգետիկ և ջրային սարքավորումների և ծառայությունների արտահանման «Սանիր» ընկերության միջև 2006 թվականի հուլիսի 5-ին կնքված պայմանագիրը և «Բարձրավոլտ էլեկտրացանցեր» փակ բաժնետիրական ընկերության և Իրանի արտահանման զարգացման բանկի միջև 2011 թվականի հունիսի 26-ին կնքված N900/M/ARM/09 ֆինանսական համաձայնագիրը և հիմք ընդունելով «Էներգետիկայի մասին» Հայաստանի Հանրապետության օրենքի 17-րդ հոդվածի 1-ին մասի ժդ) կետը` Հայաստանի Հանրապետության հանրային ծառայությունները կարգավորող հանձնաժողովը որոշում է. 
1. Համաձայնություն տալ «Բարձրավոլտ էլեկտրացանցեր» փակ բաժնետիրական ընկերության Իրան-Հայաստան 400կՎ երկշղթա երրորդ էլեկտրահաղորդման գծի և համապատասխան ենթակայանի կառուցման նպատակով իրականցվելիք ներդրումային ծրագրին՝ 107 900 000 (հարյուր յոթ միլիոն ինը հարյուր հազար) եվրոյին համարժեք դրամ ընդհանուր ծավալով:
2. «Բարձրավոլտ էլեկտրացանցեր» փակ բաժնետիրական ընկերությանը՝ ընդունել ի գիտություն, որ իրականացված ներդրումների փոխհատուցումը կիրականացվի էլեկտրաէներգիայի արտահանման և ներկրման լիցենզիա ունեցող անձանց էլեկտրական էներգիայի հաղորդման ծառայության մատուցման սակագնով:
3.  Սույն որոշումն ուժի մեջ է մտնում ստորագրման պահից:

 ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՀԱՆՐԱՅԻՆ

 ԾԱՌԱՅՈՒԹՅՈՒՆՆԵՐԸ ԿԱՐԳԱՎՈՐՈՂ

 ՀԱՆՁՆԱԺՈՂՈՎԻ ՆԱԽԱԳԱՀ՝
Ռ.ՆԱԶԱՐՅԱՆ

 ք. Երևան
 16 նոյեմբեր 2011թ.

